
消灾延寿药师忏法卷上 

熏修药师忏仪 

严净坛场 

杨枝净水．遍洒三千．性空八德利人天．福

慧广增延．灭罪除愆．火焰化红莲． 

南無清凉地菩萨摩诃萨（三称） 

南無圣观自在菩萨（三称） 

众持大悲等咒、心经毕举： 

摩诃般若波罗蜜多 云 

云： 

唵．捺摩巴葛瓦帝．阿巴啰密沓．阿优哩阿

纳．苏必你．实执沓．牒左啰宰也．怛塔哿达也．阿

啰诃帝．三药三不达也．怛你也塔．唵．萨哩巴．桑

斯葛哩．叭哩述沓．达啰马帝．哿哿捺．桑马兀

哿帝．莎巴瓦．比述帝．马喝捺也．叭哩瓦哩莎

喝． 

愿将以此胜功德，祝赞： 

皇帝万万岁．圣明君．诸国来朝会．南無无

量寿．祝赞皇帝万万岁． 

再云： 

以此经咒功德 回向护法龙天 

三界岳渎灵聪 守护道场真宰 

祈福保安平善 庄严无上菩提 

普愿法界众生 共入毗卢性海 

香赞 

炉香乍爇．法界蒙熏．药师海会悉遥闻．随

处结祥云．诚意方殷．诸佛现全身． 

香云葢菩萨摩诃萨（三称） 

跪诵药师经一卷。 

普贤王菩萨 象驾光临 

有一菩萨 结跏趺坐 名曰普贤 

身白玉色 五十种光 光五十种色 

以为项光 身诸毛孔 流出金光 

其金光端 无量化佛 诸化菩萨 

以为眷属 安庠徐步 雨大宝华 

至行者前 其象开口 于象牙上 

诸池玉女 鼓乐弦歌 其声微妙 

赞叹大乘 一实之道 行者见已 

欢喜敬礼 复更读诵 甚深经典 

遍礼十方 无量诸佛 礼多宝佛塔 

及释迦牟尼 并礼普贤 诸大菩萨 

发是誓愿 若我宿福 应见普贤 

愿尊者遍吉 示我色身 

普贤王菩萨摩诃萨（三声） 

一切恭敬 

一心顶礼十方法界常住佛 

一心顶礼十方法界常住法 

一心顶礼十方法界常住僧 

是诸众等，各各胡跪，严持香华，如法供养。 

愿此香华遍十方 以为微妙光明台 

诸天音乐天宝香 诸天肴饍天宝衣 

不可思议妙法尘 一一尘出一切尘 

一一尘出一切法 旋转无碍互庄严 

遍至十方三宝前 十方法界三宝前 

皆有我身修供养 一一皆悉遍法界 

彼彼无杂无障碍 尽未来际作佛事 

普熏法界诸众生 蒙熏皆发菩提心 

同入无生证佛智 

愿此香华云 遍满十方界 

供养一切佛 尊法诸菩萨 

缘觉声闻众 及一切天仙 

以起光明台 过于无边界 

无边佛土中 受用作佛事 

普熏诸众生 皆发菩提心 

容颜甚奇妙 光明照十方 

我适曾供养 今复还亲觐 

圣主天中王 迦陵频伽声 

哀愍众生者 我等今敬礼 

南無宝昙华菩萨摩诃萨（三称） 

药师如来 云 证明礼忏 述和 

主白白云： 

妄念成生灭 真如不变迁 

总持难思议 无住对空宣 

仰白十方三宝．药师如来．刹海天龙．一切

圣众．愿赐慈悲．俯垂证鉴．有疏披宣．伏希谛

听． 

表白宣意毕。 

上来情旨，恭对披宣；大圆镜中，谅垂印可。

是以修香华供养、灯烛庄严，命我等流，代行忏

法。今则依仗如来大寂灭海，归投普门大悲愿王，

荡罪业于无何有之乡，剪芥蒂于不萌枝之地。心

纯是法，与法相应，理事圆融，行愿成就。我既

如是，佛必哀怜，祈叩洪慈，冥熏加被。 

佛面犹如净满月 亦如千日放光明 

圆光普照于十方 喜舍慈悲皆具足 

启运药师道场忏法 今当归命三世诸佛 

南無过去毗婆尸佛 

南無尸弃佛 

南無毗舍浮佛 

南無拘留孙佛 

南無拘那含牟尼佛 

南無迦叶佛 

南無本师释迦牟尼佛 

南無当来弥勒尊佛 

南無药师琉璃光如来 

南無药师海会佛菩萨（三称） 

开经偈 

无上甚深微妙法 百千万劫难遭遇 

我今见闻得受持 愿解如来忏法义 

消灾延寿药师忏法卷上 

 

一切诸佛，愍念众生，为说药师道场忏法。

良以众生垢重，无明暗覆，不谙因果，不勤忏悔。

纵贪嗔痴，肆杀盗淫无量无边，所作罪垢无量无

边，所结冤业不觉不知。日深日厚，以致促长寿

而夭枉，黜官位而下贱，削富饶而贫穷，折子女

而孤独。罹斯九横，坠堕三涂。纷纷苦果，自作

自受。种种恶报，或现或后，纤毫无差，迟速必

报。尔时，药师琉璃光如来慈悲拯济，说是本愿

功德经，令读诵者，造彼如来形像七躯；一一像

前各置七灯，一一灯量大如车轮，燃至四十九日，

光明不绝。是惟刹利、居士大家，多饶财宝，仓

库盈溢之所堪为。而绵力众生，心虽喜乐，不能

如法庄严。以是因缘，即于本愿功德经中，译出

消灾延寿忏法。便诸众生，斋戒沐浴，或于寺院，

或在家庭，或延禅侣，或偕善士，洒扫熏修。香

华灯烛，随分供养。依科赞咏，虔诚敬礼。则无

求不应，无愿不成。经云：“说悔先罪，净名所

尚。”改往修来，洗浣身心。断除众恶，誓不更

造。多劫罪愆，净尽无余。随所乐求，悉令满足。

（某等）志心顶礼，求哀忏悔。 

南無毗卢遮那佛 

南無本师释迦牟尼佛 

南無药师琉璃光如来 

南無无量寿佛 

南無尽十方遍法界过去一切诸佛 

南無尽十方遍法界现在一切诸佛 

南無尽十方遍法界未来一切诸佛 

南無药师琉璃光如来本愿功德经 

南無日光遍照菩萨 

南無月光遍照菩萨 

南無文殊师利菩萨 

南無观世音菩萨 

南無得大势菩萨 

南無无尽意菩萨 

南無宝昙华菩萨 

南無药王菩萨 

南無药上菩萨 

南無弥勒菩萨 

南無消灾障菩萨 

南無增福寿菩萨 

南無乐音树下三万六千菩萨 

南無阿难尊者八千比丘诸大圣僧 

南無救脱菩萨 

礼诸佛已，次复忏悔。缘念像法转时，若诸

有情，为欲利益安乐拔除一切业障，建立殊胜功

德者；为欲满修诸佛大愿，具足受持诸佛名号，

及正法宝藏者；欲得阿耨多罗三藐三菩提，三十

二相、八十随形庄严其身者；欲得无量智慧方便，

令诸众生安立大乘者；为欲修行梵行，得不缺戒，

具三聚戒，究竟清净，无有毁犯者；欲得诸根完

具，无诸疾苦，家属资具，悉皆丰足者；欲得破

魔罥网，解脱一切外道缠缚，拔种种恶见稠林者；

若有女人，欲转女成男具丈夫相者；为欲求男女

而得男女，求长寿而得长寿者；或当王法所加，

欲解脱一切忧苦者；欲得上妙饮食，饱足法味，

及种种上妙衣服，一切宝庄严具者；欲行惠施，

一切所有悉无贪惜施来求者；欲得正见精进，善

调意乐，多闻聪利，解甚深义，恒求胜法常遇善

友者；欲受持学处，愿生西方极乐世界，无量寿

佛所，听闻正法者；若有已毁之戒，而欲还清净，

已尽之命，而欲复救续，乃至国界人众，种种诸

横，种种诸难，而欲消伏隐没顺时欢乐者。应当

如法庄严、归命药师琉璃光如来，一心精进，修

三摩地。所以者何？彼如来行菩萨道时，所发十

二微妙上愿，殊胜功德，令诸闻者，业障消除，

一切所求，皆得满愿故。是唯一生所系菩萨，为

能如实信解，如说修行。应当以身命财，不生恡

惜，竭力庄严，必获果遂。是故今日，与现前（众

等）各各志心，归命顶礼。 

南無毗卢遮那佛 

南無本师释迦牟尼佛 

南無药师琉璃光如来 

南無无量寿佛 

南無尽十方遍法界过去一切诸佛 

南無尽十方遍法界现在一切诸佛 

南無尽十方遍法界未来一切诸佛 

南無药师琉璃光如来本愿功德经 

南無日光遍照菩萨 

南無月光遍照菩萨 

南無文殊师利菩萨 

南無观世音菩萨 

南無得大势菩萨 

南無无尽意菩萨 

南無宝昙华菩萨 

南無药王菩萨 

南無药上菩萨 

南無弥勒菩萨 

南無消灾障菩萨 

南無增福寿菩萨 

南無乐音树下三万六千菩萨 

南無阿难尊者八千比丘诸大圣僧 

南無救脱菩萨 

礼诸佛已，志心归命。惟愿诸佛菩萨，同运

慈悲，降临道场。一切天龙八部、药叉诸将，悉

生哀愍，来到道场。是诸圣众，愿悉证明：我于

今日，欲为十方一切六道众生，修行无上菩提，

断除一切业障，同入如来本大愿海。普现色身，

于一念中，供养一切十方三宝；于一念中，普度

一切六道众生，令入平等大慧。故于今日，一心

精进，如说修行。惟愿诸佛菩萨，药师如来本愿

力故，受我忏悔，令我所行，决定破除罪障，行

愿圆成，如经所说，愿悉证明。 

南無药师琉璃光如来、应、正等觉、明行圆

满，光明广大，功德巍巍，身善安住，焰网庄严，

过于日月。幽冥众生，悉蒙开晓。随所乐求，一

切皆遂。所有病苦，悉皆消灭。无量菩萨行，无

量善巧方便，无量广大愿，我若一劫，若一劫余，

而广说者，劫可速尽，彼佛行愿、善巧方便，无

有尽也。是故志心归命顶礼。 

南無薄伽伐帝．鞞杀社．窭噜薜琉璃．钵啰

婆．喝喇阇也．怛他揭哆耶．阿啰诃帝．三藐三

勃陀耶．怛侄他．唵．鞞杀逝．鞞杀逝．鞞杀社．三

没揭帝．莎诃． 

赞 

药师如来．世界琉璃．慈悲喜舍悉随宜．忏

法度羣迷．稽首归依．所愿满求祈． 

药师佛 药师佛 消灾延寿药师佛 

南無消灾延寿药师佛 

遶坛起佛偈念佛回向。 

稽首东方满月界 微妙正觉药师尊 

三祇果满不思议 十号名称无等伦 

二六愿门因地发 百千相好果中圆 

慈悲海阔测难量 功德山高赞莫尽 

南無东方净琉璃世界药师琉璃光如来 

南無消灾延寿药师佛 或百声千声随意回向 

消灾延寿药师忏法卷上 

消灾延寿药师忏法卷中 

 

三千界内慈悲主 百亿洲中大法王 

愿开莲目鉴凡情 众生有求皆感应 

一切诸佛，愍念众生，为说药师道场忏法。

今当归命，一切诸佛。 

南無毗卢遮那佛 

南無本师释迦牟尼佛 

南無药师琉璃光如来 

南無无量寿佛 

南無尽十方遍法界过去一切诸佛 

南無尽十方遍法界现在一切诸佛 

南無尽十方遍法界未来一切诸佛 

南無药师琉璃光如来本愿功德经 

南無日光遍照菩萨 

南無月光遍照菩萨 

南無文殊师利菩萨 

南無观世音菩萨 

南無得大势菩萨 

南無无尽意菩萨 

南無宝昙华菩萨 

南無药王菩萨 

南無药上菩萨 

南無弥勒菩萨 

南無消灾障菩萨 

南無增福寿菩萨 

南無乐音树下三万六千菩萨 

南無阿难尊者八千比丘诸大圣僧 

南無救脱菩萨 

礼诸佛已，次复忏悔。（弟子某）等，普为四

恩三有及法界一切众生，悉愿断除三障，归命忏

悔。我与众生，无始来今，由爱见故，内计我人，

外因恶友，不随喜他一毫之善，惟遍三业，广作

众罪，事虽不广，恶心遍布，昼夜相续，无有间

断。覆讳过失，不欲人知，不畏恶道，无惭无愧，

拨无因果。如斯罪障，未经忏悔。我于今日，对

十方佛、药师如来，深信因果，生重惭愧，生大

怖畏，发露忏悔，断相续心，发菩提心，断恶修

善，勤策三业，翻昔重过，随喜凡圣一毫之善。

念药师佛，有大愿力，能救拔我，出二死海，置

三德岸。惟愿慈悲，哀怜摄授。各各志心，归命

顶礼。 

南無毗卢遮那佛 

南無本师释迦牟尼佛 

南無药师琉璃光如来 

南無无量寿佛 

南無尽十方遍法界过去一切诸佛 

南無尽十方遍法界现在一切诸佛 

南無尽十方遍法界未来一切诸佛 

南無药师琉璃光如来本愿功德经 

南無日光遍照菩萨 

南無月光遍照菩萨 

南無文殊师利菩萨 

南無观世音菩萨 

南無得大势菩萨 

南無无尽意菩萨 

南無宝昙华菩萨 

南無药王菩萨 

南無药上菩萨 

南無弥勒菩萨 

南無消灾障菩萨 

南無增福寿菩萨 

南無乐音树下三万六千菩萨 

南無阿难尊者八千比丘诸大圣僧 

南無救脱菩萨 

礼诸佛已，次复忏悔。（弟子某）等，自从无

始以来，至于今日，所有贪瞋嫉妬之病、憍慢自

傲之病、不识善恶之病、不信罪福之病、不孝五

逆之病、破辱三宝之病、不修斋戒之病、破犯尸

罗之病、自赞毁他之病、贪得无厌之病、迷声逐

色之病、贪香爱触之病、信邪倒见之病、躭淫嗜

酒放逸无度之病、设复遇医授与非药之病，及无

余量灾难陵辱，悲愁煎逼，身心受苦之病，欲令

是等病苦消除，所求愿满。尔时，药师琉璃光如

来入三摩地，名曰除灭一切众生苦恼。既入定已，

于肉髻中出大光明，光中演说大陀罗尼曰： 

南無薄伽伐帝．鞞杀社．窭噜薜琉璃．钵啰

婆．喝喇阇也．怛他揭哆耶．阿啰诃帝．三藐三

勃陀野．怛侄他．唵．鞞杀逝．鞞杀逝．鞞杀社．三

没揭帝．莎诃． 

尔时，光中说此咒已，大地震动，放大光明。

一切众生，病苦皆除，受安隐乐。是知忏悔之功，

诸病心瘳之灵剂，了生脱死之奇方。有大医王，

应病设药，所谓慈悲喜舍是药，忍辱柔和是药，

正信三宝是药，勤修福慧是药，六波罗蜜是药，

饱餐甘露是药，贪求法味是药，修真养气是药，

返本还元是药，有过能改是药，善巧方便是药，

不动声色是药，清心断欲是药，常用如是等药，

捣筛和合，时取服之，众生若病，应同一病，众

生须药，应同一药，若说多法，是名颠倒。若据

一乘实相而言，则何增何减？何垢何净？何善何

恶？何罪何福？何病何药？观昔方便，如梦中人。

梦身患病，求医服药，而得除愈。及其梦醒，则

悟本来无病，无病亦无，而况医药？故众生之病，

同一幻病。如来之药，同一幻药。故知如来说法，

一相一味，所谓解脱相、离相、灭相，究竟涅槃，

终归于空。如一云所雨，而药树大小，各得滋茂。

我等今者，蒙佛恩力，得闻世尊药师琉璃光如来

名号，不复更有病苦之难，乃能究竟无上菩提。

是故今日，我等相率，皆同一心乃至尽形归佛法

僧，今当归命一切诸佛。 

南無毗卢遮那佛 

南無本师释迦牟尼佛 

南無药师琉璃光如来 

南無无量寿佛 

南無尽十方遍法界过去一切诸佛 

南無尽十方遍法界现在一切诸佛 

南無尽十方遍法界未来一切诸佛 

南無药师琉璃光如来本愿功德经 

南無日光遍照菩萨 

南無月光遍照菩萨 

南無文殊师利菩萨 

南無观世音菩萨 

南無得大势菩萨 

南無无尽意菩萨 

南無宝昙华菩萨 

南無药王菩萨 

南無药上菩萨 

南無弥勒菩萨 

南無消灾障菩萨 

南無增福寿菩萨 

南無乐音树下三万六千菩萨 

南無阿难尊者八千比丘诸大圣僧 

南無救脱菩萨 

礼诸佛已，次复忏悔。若有众生，欲脱病苦，

当为其人七日七夜受持八关斋戒，应以饮食，及

余资具，随力所办，供养苾刍僧；昼夜六时，礼

拜行道，供养彼世尊药师琉璃光如来，读诵尊经

四十九遍，燃四十九灯，乃至四十九日，光明不

绝，可得过度危厄之难，不为诸横恶鬼所持。是

故今日，与现前众等，各各翘勤，烧香散华，燃

灯造旛，放生修福，令度苦厄，不遭众难。惟愿

如来，证明忏悔。（某）等又复无始以来，至于今

日，凡有所为，皆不称意，当知悉是过去已来，

恶业遗报所致，是故今当勤求忏悔。忏悔人间恶

梦恶相，诸不吉祥之报；忏悔人间恶病，连年累

月不瘥，枕卧床席，不能起居之报；忏悔人间冬

瘟夏疫，毒疠伤寒之报；忏悔人间水火盗贼，刀

兵危险之报；忏悔人间为被狮子、虎狼、毒蛇、

恶蝎、蜈蚣、蚰蜒害人之报；忏悔人间生老病死，

忧愁苦恼之报；忏悔众生身、语、意业，造作增

长种种恶业之报；忏悔众生当堕三恶趣中，无量

千岁受诸剧苦之报；忏悔众生应以地狱傍生鬼趣，

流转无穷之报；忏悔众生不复更生诸余恶趣之报；

忏悔众生为人奴婢，受他驱役之报；忏悔众生或

作牛马驼驴，恒被鞭挞之报；又常负重随路而行，

饥渴逼恼之报；忏悔人间厌魅蛊毒，飞尸邪鬼，

伪作妖异之报；如是现在、未来人天之中，无量

祸横，灾疫死难衰恼之报。（众等）今日至诚向药

师佛，海会圣众，求哀忏悔，愿皆消灭。前已究

竟，是病是药，同归一幻。恶业所致，一切报障。

今当次第，发愿回向。（某）等愿以此忏悔三障所

生功德，悉皆回向，施与一切众生，俱同忏悔。

愿与一切众生，从今以去，乃至菩提，念生死苦，

发菩提心，改恶修善，返邪归正，身心安乐，妙

算无穷，衣食丰饶，家属资具，仓库盈溢，形相

端正，聪明智慧，勇健威猛，诸将拥护，佛圣匡

扶，凡所施为，悉希慈荫。弟子（某）等，又愿

从今以去，速证菩提，相好光明，庄严殊胜。愿

诸众生，蒙光开晓，随意所趣，作诸事业。愿诸

众生，皆得无尽，所受用物，无所乏少。愿诸众

生，建立大乘，悉令安住菩提道中。愿诸众生，

得不缺戒，设有毁犯，还得清净。愿诸众生，端

正黠慧，诸根完具，无诸疾苦。愿诸众生，众病

悉除，家属资具，悉皆丰足。愿诸众生，转女成

男，具丈夫相，乃至菩提。愿诸众生，出魔罗网，

解脱一切外道缠缚。愿诸众生，王法所加，悲愁

煎逼，皆得解脱。愿诸众生，饮食饱足，后以法

味，毕竟安乐。愿诸众生，如其所好，种种衣服，

随心满足。愿诸众生，长寿富饶，官位男女，凡

有所求，一切皆遂。令诸世界，百怪九横，八难

三灾，他国侵扰，盗贼反乱，一切恶难，尽皆消

灭；国界安隐，风雨顺时，谷稼成熟；一切有情，

无病欢乐，菩提行愿，念念增明，救苦众生，常

如己想。又愿生生世世，在在处处，不堕边鄙，

生正信家；相貌端严，智慧辩才，远离恶法，亲

近善友，坚持律行，安立大乘。又愿生生世世，

在在处处，兴显佛法，破诸魔网，奋志满修六波

罗蜜，广修供养，福慧庄严，忍辱精进，证菩提

道。我等今日，应当念报药师琉璃光如来恩德，

常应如是利益安乐一切有情，是故志心归命顶礼。 
 

南無薄伽伐帝．鞞杀社．窭噜薜琉璃．钵啰

婆．喝喇阇也．怛他揭哆耶．阿啰诃帝．三藐三

勃陀野．怛侄他．唵．鞞杀逝．鞞杀逝．鞞杀社．三

没揭帝．莎诃． 

赞 

东方端坐．无上医王．十二大愿妙难量．灭

罪殄灾殃．降福垂祥．增益寿绵长． 

药师佛 药师佛 消灾延寿药师佛 

南無消灾延寿药师佛 

如前起佛偈遶坛念佛回向。 

消灾延寿药师忏法卷中 

消灾延寿药师忏法卷下 

 

佛身充满于法界 普现一切众生前 

随缘赴感靡不周 而恒处此菩提座 

三世诸佛，愍念众生，为说药师道场忏法。

今当归命，一切诸佛。 

南無毗卢遮那佛 

南無本师释迦牟尼佛 

南無药师琉璃光如来 

南無无量寿佛 

南無尽十方遍法界过去一切诸佛 

南無尽十方遍法界现在一切诸佛 

南無尽十方遍法界未来一切诸佛 

南無药师琉璃光如来本愿功德经 

南無日光遍照菩萨 

南無月光遍照菩萨 

南無文殊师利菩萨 

南無观世音菩萨 

南無得大势菩萨 

南無无尽意菩萨 

南無宝昙华菩萨 

南無药王菩萨 

南無药上菩萨 

南無弥勒菩萨 

南無消灾障菩萨 

南無增福寿菩萨 

南無乐音树下三万六千菩萨 

南無阿难尊者八千比丘诸大圣僧 

南無救脱菩萨 

礼诸佛已，次复忏悔。弟子（某）等，上来

既忏悔已，应生无垢浊心，无怒害心，于一切有

情，起利益安乐慈悲喜舍平等之心。于是敛念正

观，不断结使，不住使海，观一切法空、如实相。

云何名观一切法空？行者谛观，现在一心，妄心

随所缘起，如此之心为因心故？心为不因心故？

为亦因心亦不因心故？心为非因心非不因心故？

心为在三世？为在内外中间？有何足迹？在何

方所？如是等种种因缘中，求心毕竟不可得，如

梦如幻，无名无相。尔时行者，尚不见心是生死，

岂见心是涅槃？既不得所观，亦不得能观，不取

不舍，不依不著，亦不住寂然，言语道断，不可

宣说，观心无心，则罪福无主，罪福性空，则一

切法皆空，心无所心，法不住法，作是忏悔，名

大忏悔，名破坏心识忏悔。以是因缘，心心寂灭，

念念无住，如太虛空，虛空亦不可得，究竟不可

得，亦不可得，自然超诸三昧，光明照耀，万法

显现，通达无碍，广大如法性，究竟如虛空。惟

愿得如所愿，满菩提愿。众等各各运心，归命顶

礼。 

南無毗卢遮那佛 

南無本师释迦牟尼佛 

南無药师琉璃光如来 

南無无量寿佛 

南無尽十方遍法界过去一切诸佛 

南無尽十方遍法界现在一切诸佛 

南無尽十方遍法界未来一切诸佛 

南無药师琉璃光如来本愿功德经 

南無日光遍照菩萨 

南無月光遍照菩萨 

南無文殊师利菩萨 

南無观世音菩萨 

南無得大势菩萨 

南無无尽意菩萨 

南無宝昙华菩萨 

南無药王菩萨 

南無药上菩萨 

南無弥勒菩萨 

南無消灾障菩萨 

南無增福寿菩萨 

南無乐音树下三万六千菩萨 

南無阿难尊者八千比丘诸大圣僧 

南無救脱菩萨 

礼诸佛已，复次观心实相。于一一时，行一

一法，若行若坐，若出入大小便利，洒扫洗澣，

运为举动，俯仰视听，应当一心，存念三宝，观

心性空，不得于刹那顷，忆念五欲世事，生邪念

心，及与外人言语议论，放逸戏笑，视色听声，

著诸尘境，起不善业，无记烦恼杂念，不能如法

修行。若果心心相续，不离实相，不惜身命，为

一切众生，行忏悔法，是名真实一心精进，以法

庄严。是故众等，重复至诚，五体投地，归命顶

礼常住三宝。 

南無毗卢遮那佛 

南無本师释迦牟尼佛 

南無药师琉璃光如来 

南無无量寿佛 

南無尽十方遍法界过去一切诸佛 

南無尽十方遍法界现在一切诸佛 

南無尽十方遍法界未来一切诸佛 

南無药师琉璃光如来本愿功德经 

南無日光遍照菩萨 

南無月光遍照菩萨 

南無文殊师利菩萨 

南無观世音菩萨 

南無得大势菩萨 

南無无尽意菩萨 

南無宝昙华菩萨 

南無药王菩萨 

南無药上菩萨 

南無弥勒菩萨 

南無消灾障菩萨 

南無增福寿菩萨 

南無乐音树下三万六千菩萨 

南無阿难尊者八千比丘诸大圣僧 

南無救脱菩萨 

礼诸佛已，至心忏悔。弟子（某）等，与法

界一切众生，从无始来，三障所缠，覆蔽心故，

于诸境缘，妄生贪著，愚痴无智，缺于信根。以

身口意，造种种业，乃至嫌谤正法，破犯尸罗，

展转常为不饶益事。或住净地，圣果未圆，流注

细微，三昧难就。今遇药师琉璃光如来，速除罪

障，令成妙觉。故我至心归向，稽颡投诚，发露

众罪，乞求忏悔。惟愿大慈愿海，平等摄授，使

我与法界一切众生，宿障自除，众难解脱，破无

明㲉，竭烦恼河，正见开悟，妙心明彻，安住菩

提，常光现前，无病安乐，如所乐求，一切庄严，

随心具足，诸根聪利，多闻解了，精持梵行，入

三摩地，以无量无边智慧方便，令诸有情，得受

用物，无所乏少，善修种种诸菩萨行，速证无上

正等菩提。至于临欲命终，分明安豫，决往西方

无量寿佛极乐世界，八大菩萨，示其道路，于宝

华中，自然化生，承佛授记，获证无量陀罗尼门，

一切功德皆悉成就。然后分身无数，遍十方刹，

于一念中供养法界一切诸佛，于一念中现种种神

力，度脱法界一切众生，成等正觉。虛空有尽，

我愿无穷。忏悔发愿已，归命顶礼常住三宝。 
 

南無薄伽伐帝．鞞杀社．窭噜薜琉璃．钵啰

婆．喝喇阇耶．怛他揭多耶．阿啰诃帝．三藐三

勃陀耶．怛侄他．唵．鞞杀逝．鞞杀逝．鞞杀社．三

没揭帝．莎诃． 

赞 

药师海会．炽盛光王．八大菩萨降吉祥．七

佛助宣扬．日月回光．福寿永安康． 

药师佛 药师佛 消灾延寿药师佛 

南無消灾延寿药师佛 

如前举佛偈绕坛念佛毕,对佛跪讽怡山发愿文回向： 
 

归命十方调御师 演扬清净微妙法 

三乘四果解脱僧 愿赐慈悲哀摄受 
 

弟子（某甲），自违真性，枉入迷流。随生死

以飘沉，逐色声而贪染。十缠十使，积成有漏之

因；六根六尘，妄作无边之罪。迷沦苦海，深溺

邪途。著我躭人，举枉措直。累生业障，一切愆

尤。仰三宝以慈悲，沥一心而忏悔。所愿能仁拯

拔，善友提携。出烦恼之深渊，到菩提之彼岸。

此世福基命位，各愿昌隆；来生智种灵苗，同希

增秀。生逢中国，长遇明师。正信出家，童真入

道。六根通利，三业纯和。不染世缘，常修梵行。

执持禁戒，尘业不侵。严护威仪，蜎飞无损。不

逢八难，不缺四缘。般若智以现前，菩提心而不

退。修习正法，了悟大乘。开六度之行门，越三

祇之劫海。建法幢于处处，破疑网于重重。降伏

众魔，绍隆三宝。承事十方诸佛，无有疲劳。修

学一切法门，悉皆通达。广作福慧，普利尘沙。

得六种之神通，圆一生之佛果。然后不舍法界，

遍入尘劳。等观音之慈心，行普贤之愿海。他方

此界，逐类随形。应现色身，演扬妙法。泥犁苦

趣，饿鬼道中，或放大光明，或现诸神变，其有

见我相，乃至闻我名，皆发菩提心，永出轮回苦。

火镬冰河之地，变作香林；饮铜食铁之徒，化生

净土。披毛戴角，负债含怨，尽罢辛酸，咸沾利

乐。疾疫世而现为药草，救疗沉疴；饥馑时而化

作稻梁，济诸贫馁。但有利益，无不兴崇。次期

累世冤亲，现存眷属，出四生之汩没，舍万劫之

爱缠。等与含生，齐成佛道。虛空有尽，我愿无

穷，情与无情，同圆种智。 
 

结坛 

礼忏功德殊胜行 无边胜福皆回向 

普愿沉溺诸众生 速往无量光佛刹 

已上因缘三世佛 文殊普贤观自在 

诸尊菩萨摩诃萨 摩诃般若波罗蜜 

处世界 若虛空 似莲华 不著水 

心清净 超于彼 稽首礼 无上尊 
 

自归依佛，当愿众生，体解大道，发无上心。 

自归依法，当愿众生，深入经藏，智慧如海。 

自归依僧，当愿众生，统理大众，一切无碍。 

和南圣众。 

消灾延寿药师忏法卷下（终） 

 

 

 

 

 

 

 

 

 

 

 

 

 

 

 

 

 

 

 

 

 

 
此咒置经书中可灭误跨之罪 

